
Nd. 356. Frumvarp til laga [166. mál]
um breyting á lögum nr. 45 3. apríl 1963, um Iðnlánasjóð.

(Lagt fyrir Alþingi á 87. löggjafarþingi, 1966-67.)

1. gr.
Á eftir 6. gr. laganna komi ný grein, sem verður 7. gr., svo hljóðandi, og greina-

tala laganna breytist þvi til samræmis:
Stofna skal í Iðnlánasjóði lánadeild veiðarfæraiðnaðar, er hafi þann tilgang að

efla og styrkja innlendan veiðarfæraiðnað.
Ríkissjóður leggur lánadeild veiðarfæraiðnaðar til sem stofnfé skuldabréf Síldar-

verksmiðja ríkisins, dags. 6. desember 1952, að eftirstöðvum kr. 11.6 millj.
Tekjur lánadeildar veiðarfæraiðnaðar skulu vera sem hér segir:

1. Af veiðarfærum, sem koma eða eru flutt inn á tollsvæði ríkisins, skal greiða
verðjöfnunargjald, sem rennur til lánadeildar veiðarfæraiðnaðar. Skal gjald þetta
nema 1% af tollverði hinna innfluttu veiðarfæra, sbr. II. kafla laga nr. 7 29. april
1963, um tollskrá o. fl. Innheimtumenn ríkisins annast innheimtu gjaldsins. Við
álagningu gjaldsins, innheimtu, afgreiðslu og aðra framkvæmd, svo og um refs-
ingar og önnur viðurlög vegna brota á ákvæðum þessa tl. og mál út af slíkum
brotum, skal ákvæðum laga nr. 7 29. apríl 1963, um tollskrá o. fl., svo og laga
nr. 68 17. ágúst 1956, um tollheimtu og tolleftirlit, beitt, eftir því sem við á.



Til veiðarfæra samkvæmt þessum tl. teljast:
Netagam úr hampi, tollskrárnr., sbr. lög nr. 7/1963 .
Færi, tollskrárnr., sbr. lög nr. 7/1963 .
Línur, tollskrárnr., sbr. lög nr. 7/1963 .
Kaðlar, tollskrárnr., sbr. lög nr. 7/1963 .
Öngultaumar, tollskrárnr., sbr. lög nr. 7/1963 .
Fiskinet úr gerviefnum, tollskrárnr., sbr. lög nr. 7/1963 .
Fiskinet úr öðrum efnum, tollskrárnr., sbr. lög nr. 7/1963 ..

57.05.02
59.04.01
59.04.01
59.04.02
59.04.03
59.05.01
59.05.02

2. Framlög, sem veitt kunna að verða úr ríkissjóði eða á annan hátt.
3. Vextir af stofnfé.
Iðnlánasjóði er heimilt, að fengnu samþykki ríkisstjórnarinnar, að taka allt að

10 millj. kr. lán til starfsemi lánadeildar veiðarfæraiðnaðar, og er rikissjóði heimilt
að ábyrgjast slík lán.

2. gr.
A eftir 7. gr. laganna, sbr. 1. gr. laga þessara, komi ný grein, svo hljóðandi, og

greinatala laganna breytist þvi til samræmis:
Iðnaðarmálaráðherra setur með reglugerð, að fengnum tillögum Iðnþróunarráðs,

nánari ákvæði um starfsemi lánadeildar veiðarfæraiðnaðar, þar á meðal um vaxtakjör
lána. Heimilt er ráðherra að ákveða í reglugerð, að veita megi, auk lána, styrki eða
vaxtalaus framlög um tiltekið árabil til að stofnsetja veiðarfæragerðir og jafnframt
til verðjöfnunar á ótollverndaðri, innlendri veiðarfæraframleiðslu, ef þurfa þykir
vegna erlendrar samkeppni.

3. gr.
Lög þessi öðlast þegar gildi.

4. gr.
Þegar lög þessi hafa hlotið staðfestingu, skal fella meginmál þeirra og laga nr.

25 22. apríl 1966 inn í lög nr. 45 3. apríl 1963, um Iðnlánasjóð, og gefa þau út svo
breytt.

Athugasemdir við lagafrumvarp þetta.
A öndverðu þingi bar ríkisstjórnin fram frumvarp til laga um verðjöfnunargjald

af veiðarfærum, 25. mál, þskj. 25.
Málinu var vísað til veiðarfæranefndar, en um það hefur verið nokkur ágrein-

ingur.
ÆUazt er til, að frumvarp þetta komi i stað áðurnefnds frumvarps, um verðjöfn-

unargjald af veiðarfærum.
Hér er lagt til, að verðjöfnunargjald verði 1% af tollverði sömu veiðarfæra-

tegunda, sem gert var ráð fyrir, að 2% verðjöfnunargjald næði til samkvæmt frv.
um verðjöfnunargjald af veiðarfærum. Auk þess er hér lagt til, að stofnsett verði
í Iðnlánasjóði sérstök lánadeild fyrir veiðarfæraiðnað og henni verði tryggt stofnfé,
sem nemur 11.6 millj. króna, sbr. 1. gr. frv., auk tekna af verðjöfnunargjaldinu og
tekna af 2. og 3. lið 1. gr. að viðbættri lánsheimild, allt að 10 millj. króna, sbr. síð-
ustu málsgrein 1. gr.
Að öðru leyti visast um skýringar á málinu almennt til athugasemda og fylgi-

skjala með áðurnefndu frumvarpi, um verðjöfnunargjald af veiðarfærum.


